
Pennod 27

Cynhyrchu main

Mae’r syniad o gynhyrchu main yn cwmpasu damcaniaethau rheolaeth ddiwydiannol Japaneaidd fodern
sydd wedi’u llunio i leihau a chael gwared a gwastraff mewn busnes.

Mae cynhyrchu main yn derm sydd wedi dechrau cael ei ddefnyddio’n eang mewn diwydiant yn y DU dros
y 25 mlynedd diwethaf. Mae dulliau cynhyrchu main yn ein haddysgu bod gwastraff yn unrhyw broses nad
yw’n ‘ychwanegu gwerth’ at gynnyrch.

¢ Gall deunyddiau crai nad ydyn nhw’n cael eu defnyddio gael eu hystyried yn wastraff.

e Gall gwaith ar ei hanner sy’n eistedd mewn biniau darnau yn aros i gael ei ddefnyddio i gynhyrchu gael
ei ystyried yn wastraff.

e Mae cynnyrch gorffenedig sy’n eistedd mewn warws yn aros i gael ei ddanfon at gwsmeriaid yn
enghraifft o wastraff.

e Mae sgiliau a gwybodaeth gweithwyr nad ydyn nhw’n cael eu defnyddio gan reolwyr yn enghraifft o
wastraff.

Nod cynhyrchu main yw cael gwared a’r holl elfennau hyn o wastraff o’r broses gynhyrchu gan arwain at
gynyddu cynhyrchedd a lleihau costau.

Er mwyn i gynhyrchu main weithio, rhaid newid y dull busnes yn gyfan gwbl, oddi wrth y busnes hierarchaidd
traddodiadol sy’n canolbwyntio ar swyddogaethau (sy’n nodweddiadol o lawer o fusnesau yny DU) i
strwythur mwy modern, hyblyg ar sail pobl. Hefyd, rhaid mabwysiadu nifer o systemau cymhleth cyn y gall
cynhyrchu main effeithiol ddigwydd.

Darnau cydrannol pwysicaf system cynhyrchu main effeithiol yw:

e Cynhyrchu mewn union bryd;
e Kaizen;

e Cynhyrchu celloedd;

e Dulliau rheoli ar sail amser.

Efallai mai’r broses gynhyrchu main fwyaf adnabyddus yw cynhyrchu mewn union bryd. Mae cynhyrchu
mewn union bryd (JIT: just-in-time) yn ceisio sicrhau bod darnau, deunyddiau crai a chydrannau’n cael eu
derbyn a chynhyrchion yn cael eu gwneud dim ond pan fydd galw am y darnau a galw am y cynhyrchion.
Mewn geiriau eraill:

‘Os nad oes ei eisiau, peidiwch @’i archebu; os nad yw’n cael ei werthu, peidiwch &’i wneud’.

Perthnasoedd
a chyflenwyr

Dealltwriaeth Perthnasoedd
rheolwyr a chwsmeriaid

\ /

Offer cynhyrchu
mewn union bryd

\

Cynnwys

Kanban gweithwyr

Y cam cyntaf mewn ymgorffori rhaglen cynhyrchu mewn union bryd effeithiol yw dealltwriaeth lawn o’r
broses gynhyrchu. Rhaid i reolwyr ‘gerdded ar hyd y llinell’ (dilyn y broses gynhyrchu gyfan o’r dechrau i'r
diwedd) i ddeall y broses sy’n cael ei defnyddio i gwblhau’r cynnyrch gorffenedig. Dim ond pan fydd rheolwyr
yn deall y broses gynhyrchu’n llawn y gall cynhyrchu mewn union bryd gael ei ymgorffori. Efallai y bydd yn
ymddangos yn rhyfedd nad yw rheolwyr yn deall y broses gynhyrchu’n llawn, ond nid yw’n anarferol.

Mae ymgorffori cynhyrchu mewn union bryd yn effeithiol yn mynnu bod perthnasoedd a chyflenwyr yn gryf
a bod systemau cyfathrebu’n effeithiol. Nid oes unrhyw ddiben lleihau’r stoc sy’n cael ei dal os na all stoc gael
ei llenwi ar yr adeg briodol.

Rhaid dweud wrth gyflenwyr pan fydd angen stoc a faint o stoc sydd ei hangen. Mae gan lawer o fusnesau

godau bar ar waith sy’n mynd rhagddo, sy’n cael eu darllen wrth i’r cynnyrch symud ar hyd y llinell gynhyrchu.

Pan fydd y codau bar hyn yn cael eu darllen, byddan nhw’n archebu stoc gan gyflenwyr yn awtomatig

ar yr adeg briodol. Mae rhai gwneuthurwyr ceir yn defnyddio system cynhyrchu mewn union bryd mor

soffistigedig fel y gall cyflenwyr gael eu hysbysu’n awtomatig pan fydd car yn dechrau ar y llinell gynhyrchu, er

mwyn i’r cydrannau gael eu danfon i’r llinell gynhyrchu ar yr union bryd. Wrth gwrs, byddai effeithiolrwydd y

broses hon yn dibynnu ar agosrwydd a hyblygrwydd y cyflenwyr a defnyddio systemau archebu electronig.

Mae Kanban yn enghraifft arall o system cynhyrchu mewn union bryd. Mae hyn yn cynnwys defnyddio
cardiau archebu i sicrhau bod cydrannau’n cael eu cyflenwi’n rheolaidd ac yn brydlon. Nid yw’n anarferol
wrth ddefnyddio system Kanban i weld un o weithwyr y cyflenwr yn y gweithle’n barhaus, yn sicrhau bod y
darnau’n cyrraedd y lle cywir ar yr adeg gywir.

Elfen allweddol arall o gynhyrchu mewn union bryd yw perthynas gref a gweithwyr. Rhaid i reolwyr fod a
dull sy’n canolbwyntio ar bobl. Rhaid i weithwyr gael eu hyfforddi i ddefnyddio systemau cynhyrchu main
yn effeithiol a deall eu ré6l mewn sicrhau bod y system yn parhau i weithio. Mae celloedd cynhyrchu yn rhan
bwysig o’r broses hon. Bydd gweithio mewn celloedd yn annog defnyddio cyfoethogi gwaith. Bydd gan
weithwyr fwy o reolaeth dros dasgau. Mae hyn yn helpu i sicrhau ymrwymiad gweithwyr i’r system JIT. Mae
bob amser yn werth cynnwys gweithwyr wrth ddylunio system cynhyrchu mewn union bryd, oherwydd bod
gweithwyr yn aml yn deall eu rhan nhw o’r broses weithgynhyrchu yn well na’r rheolwyr. Mae perthynas gref
rhwng defnyddio cynhyrchu mewn union bryd a defnyddio’r damcaniaethau cymell a’r egwyddorion rheoli
adnoddau dynol diweddaraf. Rhaid i arferion gweithio hyblyg fodoli o fewn y gyfundrefn a rhaid bod o’r farn
ei bod yn well i broblemau yn ymwneud ag ansawdd a chynhyrchu gael eu datrys gan weithwyr a rheolwyr
gyda’i gilydd.

Y rhan olaf o ymgorffori system mewn union bryd yw cryfhau’r berthynas & chwsmeriaid. Yn aml, gall
cwsmeriaid ddefnyddio systemau man gwerthu electronig (EPOS: electronic point of sale systems), a gall y
rhain gysylltu &’r broses gweithgynhyrchu. Gall archebion gael eu gwneud yn electronig er mwyn i’r cynnyrch
gorffenedig fynd yn syth o’r llinell gynhyrchu i gael ei ddanfon, yn hytrach na chael ei storio mewn warws, lle
gall storio arwain at golli gwerth.

Gair Japaneg yw Kaizen sy’n golygu gwella’n barhaus.

Mae gwella’n barhaus yn agwedd bwysig ar gynhyrchu main ac mae’n thema ym mhob busnes o safon fyd-
eang. Mae'r busnesau hyn o safon fyd-eang o’r farn mai un o brif amcanion eu bodolaeth yw gwneud camau
bach cynyddol yn barhaus i wella ansawdd, dylunio a lleihau gwastraff.

Cyn i Kaizen ddechrau cael ei ddefnyddio’n eang ymhlith busnesau blaenllaw ym Mhrydain, roedd
gwelliannau mewn ansawdd allgynnyrch yn cael eu gwneud mewn camau mawr untro. Roedd y gwelliannau
hyn fesul cam yn aml yn cael eu gorfodi ar fusnesau oherwydd camau gweithredu eu cystadleuwyr. Felly,
byddai busnes dan bwysau cystadleuol i fuddsoddi mewn offer newydd ar gyfer y gweithle neu brynu
technoleg newydd: gan arwain at welliant untro mewn cynhyrchedd. Yna, byddai pethau’n aros yn weddol
debyg nes i bwysau allanol orfodi rhoi proses newydd ar waith neu i staff gael eu hailhyfforddi ac ati.

Y broblem a’r dull hwn oedd bod busnesau’n aml yn ceisio ‘dal i fyny’ o ran ansawdd ac effeithlonrwydd
cynnyrch. Cyn gynted ag yr oedd busnes wedi gorffen rhoi prosesau newydd ar waith a oedd i fod i’'w wneud
yn gystadleuol, roedd y gystadleuaeth eisoes wedi symud ymlaen. Roedd hyn oherwydd bod y gystadleuaeth,
a oedd yn aml o dramor, yn defnyddio’r syniad o wella’n barhaus. Hefyd, roedd gan fusnesau ym Mhrydain
broblemau eraill a oedd yn deillio o ddefnyddio’r dull fesul cam. Roedd newidiadau ar raddfa fawr i brosesau
cynhyrchu yn aml yn golygu llai o alw am weithwyr, a oedd yn arwain at ddileu swyddi. Roedd hyn, yn ei dro,
yn arwain at chwalu’r berthynas ag undebau llafur ac yn achosi aflonyddwch ar raddfa fawr yn y gweithle.
Hefyd, oherwydd costau uchel gwelliannau untro mawr, roedd rhoi’r rhain ar waith yn dibynnu ar godi cyllid,
ac roedd hyn yn aml yn ddrud neu ddim ar gael.

Prif elfen weithiol Kaizen yw defnyddio grwpiau Kaizen. Grwpiau o weithwyr yw’r rhain sydd a buddiant
cyffredin mewn rhan o’r broses gynhyrchu. Er enghraifft, gallai griwp Kaizen gynnwys dylunydd cydran, y
gweithwyr gosod o'r llinell gynhyrchu a’r rheolwyr cynhyrchu. Bydd y grwpiau hyn yn cyfarfod yn rheolaidd i
drafod problemau ac awgrymu gwelliannau. Yn aml, gall gwelliannau gael eu gwneud heb unrhyw gost neu
am gost isel. Mae hyn yn golygu, dros amser, y gall sylfaen gostau gyfan y busnes gael ei lleihau tra bydd
dangosyddion ansawdd a lefelau cynhyrchu yn cynyddu. Mae hyn i gyd yn cael ei gyflawni a’r buddsoddiad
cyfalaf lleiaf.

e Dylai’r holl weithwyr, o’r rheolwr gyfarwyddwr i lawr i weithwyr yn y gweithle, fod yn gofyn, ‘Sut gallaf
wella’r hyn rydw i’n ei wneud’? — ‘Sut gallwn ni wella’r hyn rydym yn ei wneud’?

¢ Nid yw Kaizen yn anwybyddu’r angen am dechnoleg newydd neu fuddsoddiad cyfalaf ar raddfa fawr:
fodd bynnag, mae’n cydnabod nad y rhain yw’r unig ddulliau i gynyddu’r awydd i gystadlu.

e Gweithlu wedi’i gymell —rhaid i’r gweithwyr fod wedi ymrwymo i’r busnes.

e Rheolwyr sy’n credu yng ngallu’r gweithlu.

e Gweithlu hyfforddedig — rhaid i'r gweithwyr fod &’r gallu i ddeall eu rolau a chwblhau eu tasgau’n
effeithlon.

e Systemau cyfathrebu effeithiol — rhaid i weithwyr allu cyfathrebu awgrymiadau i uwch weithwyr
a gweithwyr perthnasol eraill. Gall hyn gael ei wneud trwy grwpiau Kaizen, ond rhaid i ddulliau
cyfathrebu eraill fod ar gael hefyd.

e Sicrwydd swyddi. Ni fydd gweithwyr yn awgrymu gwelliannau i brosesau os bydd eu swyddi’n cael eu
bygwth gan y gwelliannau hyn. Mae Kaizen yn awgrymu y bydd galw am lafur yn disgyn, er y dylai hyn
gael ei gyflawni trwy golled naturiol.

¢ Rhaid i reolwyr fod a dealltwriaeth glir o’r prosesau cynhyrchu er mwyn iddyn nhw allu trefnu, rheoli a
chynllunio i alluogi gweithwyr i fodloni anghenion a gofynion ansawdd y ‘cwsmeriaid’ yn y gyfundrefn.

Cysylltiadau
llafur gwell
Ansawdd Mwy o awydd
gwell i gystadlu
Manteision
/ Kaizen \
Mwy 0 Lleihau
gynhyrchedd gwastraff
Cymhelliant Llai o fuddsoddiad
gwell ar raddfa fawr

Bydd Kaizen ond yn gweithio os oes rheolwyr a gweithlu ymrwymedig. Rhaid i bob grwp gredu yn
unplygrwydd a gallu’r grwp arall, fel bod pob un ohonyn nhw’n gweithio’n barhaus tuag at yr un nodau. Mae
Kaizen yn system barhaus o gredoau yn hytrach na rhywbeth y mae modd ei ddefnyddio pan fydd y rheolwyr
yn dymuno a’i anwybyddu pan ddaw masnachu’n anodd.

Yn achos cynhyrchu celloedd, mae’r llinell gynhyrchu’n cael ei rhannu’n nifer o gelloedd. Mae’r celloedd hyn
yn grwpiau o weithwyr sy’n cymryd rhan mewn tasgau cysylltiedig. Mae’r gweithwyr yn cael eu hyfforddi er
mwyn iddyn nhw allu cyflawni nifer o dasgau o fewn y gell, ac mae hyn yn eu caniatau i gylchdroi swyddi.
Mae sgiliau’r gweithwyr yn golygu y gall pob un ohonyn nhw chwarae r6l mewn gwella ansawdd, a chreu
hyblygrwydd yn y broses gynhyrchu. Mae cyfathrebu’n gwella hefyd, ac mae elfennau cyfoethogi a helaethu’r
swydd sy’n rhan o ddyluniad cell yn gwella cymhelliant. Mae’n bosibl i gelloedd reoli eu hunain o ran llawer o
faterion rheoli adnoddau dynol, fel trefniadau sifft, egwyliau a gwyliau.

Dulliau rheoli ar sail amser

Gyda’r dull hwn, mae amser yn cael ei ystyried yn adnodd busnes allweddol. Mae cyflymder datblygu,
cyflymder ymateb a chyflymder danfon yn dod yn fwyfwy pwysig. Mae cyflymder yn ychwanegu gwerth,
fel y gallwn weld yn y frwydr rhwng adwerthwyr y rhyngrwyd wrth iddyn nhw geisio cael eu cynhyrchion i
drothwyon eu cwsmeriaid cyn gynted a phosibl.

Yn achos rheoli ar sail amser, mae pwyslais yn cael ei roi ar leihau’r amser sy’n cael ei gymryd ym mhob
agwedd ar y broses gynhyrchu gyfan. Mae’n cynnwys cysyniadau fel cynhyrchu mewn union bryd, defnyddio
CAD (computer-aided design: cynllunio drwy gymorth cyfrifiadur) a CAM (computer-aided manufacture:
gweithgynhyrchu drwy gymorth cyfrifiadur), dadansoddiad llwybr critigol a pheirianneg gydamserol.

Wrth ymgymryd a pheirianneg gydamserol, mae pwyslais yn cael ei roi ar gyflawni’r swyddogaethau sy’n
gysylltiedig a dylunio, cynhyrchu a marchnata cynnyrch mor agos a phosibl ar yr un pryd. Yn amlwg, mae’n
amhosibl gwneud cynnyrch cyn iddo gael ei ddylunio, ond gallai fod yn bosibl paratoi’r llinellau cynhyrchu
neu weithio allan cynllun marchnata sylfaenol, o leiaf. Gall y strategaeth hon fod yn effeithiol o ran lleihau’r
amser y mae’n ei gymryd i gynnyrch gyrraedd y farchnad, ac mae’n dod yn fwyfwy pwysig wrth i gylchred oes
cynhyrchion barhau i leihau.

Er mwyn i beirianneg gydamserol fod yn effeithiol, rhaid bod cyfathrebu effeithiol rhwng yr adrannau
swyddogaethol sy’n gysylltiedig a’r broses, yn ogystal a chyfarfodydd cynnyrch rheolaidd yn cynnwys y rhai
sy’n cymryd rhan mewn datblygu’r cynnyrch. Mae timau project yn cael eu creu o’r swyddogaethau busnes
a pheirianneg gwahanol. Mae arbenigwyr o ymchwil a datblygu, dylunio, cludiant, ymchwil marchnata,
cyfrifyddu ac ati yn cydweithio i sicrhau bod gweithgareddau’n cael eu cwblhau mewn cysylltiad &’i gilydd.




